
پاکستان سے غداری کی گئی ہے
امریکہ کے بعد بھارت نے بھی کشمیر حصے بخرے کرنے کا فیصلہ کر لیا ھے


فرائیڈے اسپیش به پروفیسر صاحب آپ نے حال ہی میں ایک ، پریس کانفرنس سے خطاب کرتے ہوئے کہا ہے کہ امریکہ اور بھارت کشمیر کے حصے بخرے کرنا چاہتے ہیں۔ امریکہ کے حوالے سے تو یہ بات سمجھ میں آتی ہے لیکن اگر بھارت بھی ایسا کرنے کا خواہشمند ہے تو یہ بھارتی موقف میں ایک واضح تبدیلی نہیں ہے؟
آپ کے خیال میں بھارتی موقف میں تبدیلی کی وجہ کیا ہے؟ پروفیسر خورشید بہ اس کی پہلی وجہ تو یہ ہے کہ بھارت نے آزادی کے بعد سے کشمیر کو قوت کے ذریعے قابو میں رکھنے کی کوشش کی۔ پنڈت نہرو نے ایک طرف تو کشمیر پر فوج کا دباؤ رکھا اور دوسری طرف کشمیری عوام کو سیاسی لولی پوپ دیتے رہے مگر جب نہرو نے دیکھا کہ شیخ عبداللہ ایوب خان سے گفتگو کرنے کو تیار ہیں تو نہرو نے شیخ عبد اللہ کی چھٹی کرادی۔ نہرو سے لیکر اندرا گاندھی تک ہندوستان کی اسی پالیسی کا تسلسل رہا۔ مگر 1979ء میں یہ پالیسی نا کام ہوگئی۔ 1990 میں کشمیری مجاہدین کی تحریک آزادی کے بعد انہیں اندازہ ہوا کہ صورت حال خاصی تبدیل ہو چکی ہے چنانچہ بھارت نے ایک نئی حکمت عملی اختیار کی اور آزادی کیلئے جدوجہد کرنے والی جماعت اسلامی اور حزب المجاہدین کو ISOLATE کرنے کی کوشش کی اور انہیں ٹارگٹ بنا کر ان کے خاتمہ کیلئے آپریشن شروع کر دیا۔ اگر کسی خص پر جماعت اسلامی سے تعلقات کا شبہ ہوا تو اس کا صفایا کیا گیا۔ پوری تنظیم کو ختم کرنے کی کوشش کی گئی۔ حزب المجاہدین کے دوسو
کمانڈر شہید کئے۔ اس طرح
Counter Instuergency کی گئی۔ پھر انتخابی ڈھونگ بھی رچانے کی کوشش کی گئی جو نا کام ہو گئی۔ اب انہیں پتہ ہے کہ موجودہ صورت حال زیادہ عرصے نہیں چل سکتی۔ لہذا اب بھارت کی کوشش ہے کہ پاکستان تحریک آزادی کی حمایت ترک کر کے موجودہ سرحدوں کو تسلیم کرلے۔ مقبوضہ کشمیر کی صورت حال سے نمٹنے کیلئے وہ کشمیر کو خود مختاری Autonomy بھی دینے کو تیار ہیں اور اس کیلئے وہ آئین کے آرٹیکل 370 میں ترمیم تک کرنے کو تیار لیکن وہ یہ خود مختاری موجودہ کشمیر کو نہیں دیں گے بلکہ اس کیلئے وہ کشمیر کے حصے بخرے کریں گے۔ ایک حصہ جموں کا ہو گا جسے پنجاب سے ملا دیا جائیگا۔ یہ ہندو اکثریتی علاقہ ہے۔ دوسراحصہ لداخ کا ہوگا جو بدھ علاقہ ہے۔ اسے بہار سے ملا دیا جائیگا۔ جب کہ تیرا حصہ وادی کا ہو گا۔ جسے خود مختاری دی جائیگی۔ مگر اس خود مختاری کے تحت وادی کے باشندوں کو خارجہ پالیسی دفاع مالیات اور مواصلات کے معاملات میں خود مختاری نہیں دی جائیگی۔ یوں یہ ایک محدود خود مختاری ہوگی۔ بھارت کے اس تجویز پر سنجیدگی سے عمل کرنے کے حوالے سے مختلف اشارے مل رہے ہیں جن میں بھارتی وزیر داخلہ کے بیانات اور فاروق عبد اللہ کی سیاسی منظر نامہ پر ایک بار پھر آمد خاصے نمایاں ہیں۔ بھارت اس سلسلے میں اس لئے مجبور ہوا ہے کہ بھارت کو خطرہ لاحق ہو گیا کہ کشمیر جیسی آزادی کی


کریک ہندوستان کے دیگر حصوں میں بھی پھیل سکتی ہے۔ بھارت کو دوسرا خطرہ یہ لاحق ہے کہ اس کا خیال ہے کہ اگر کشمیر کو خود مختاری نہ دی گئی تو مقبوضہ کشمیر آزاد ہو جائے گا اور پھر خود بھارت کے خلاف استعمال ہوگا۔ میرا خیال ہے کہ بھارت کی جانب سے اس تجویز پر عملدرآمد کرنے کی صورت میں پاکستان کیلئے کئی خطرات پنہاں ہیں۔ اگر ایسا ہو گیا تو پاکستان کی سلامتی کو کئی خطرات لاحق ہو جائیں گے ہماری سرحدیں غیر محفوظ ہو جائیں گی۔ دوسرا مسئلہ یہ ہے کہ پاکستان کو آنے والے پانی کے تمام تر ما خذ لداخ میں ہیں۔ اور لداخ پر ہندوستان کا ریاستی کنٹرول رہے گا تو اس طرح پاکستان کیلئے پانی کا مسئلہ پیدا ہوگا۔ اور تیسرا خطرہ مجھے یہ نظر آتا ہے کہ اس کے بعد بھارت آزاد کشمیر میں پاکستان کے خلاف مہم چلائے گا۔ اس طرح خاصی خطرناک صورت حال ہو جائیگی۔ اس لئے میں کہتا ہوں کہ رسک لیکر تحریک آزادی کی حمایت کی جائے۔ فرائیڈے اسپیشل : " رسک سے آپ کی کیا مراد ہے؟ پروفیسر خورشید بہ اس کی وضاحت نہیں کی جاسکتی۔ سیاست میں
رو


رسک کا مطلب بیان نہیں ہوتا۔ رسک "جوا" نہیں ہے بلکہ مینجمنٹ ہے۔ جس کے تحت ایک خاص وقت میں خاص مقاصد کے حصول کیلئے حکمت عملی اختیار کی جاتی ہے۔ تجارت کے شعبہ میں ہی نہیں بین الاقوامی تعلقات اور دفاع کے شعبوں میں بھی " رسک“ ایک اہم اصطلاح کی حیثیت رکھتا ہے۔ لیکن رسک کی اصطلاح کی وضاحت نہیں کی جاسکتی۔ حالات کے تجزیے کے بعد ہی اس سے استفادہ کیا جا سکتا ہے۔
فرائیڈے اسپیشل : مگر آپ رسک لینے کا مشورہ کے دے رہے
ہیں؟
پرو فیسر خورشید : دیکھیں بھارت کی کامیابی میں خود اس کی حکمت


عملی کا اتنا کردار نہیں ہے جتنا کہ پاکستان کی جانب سے بھیجے جانے والے سگنلز بھارت کی کامیابی میں کردار ادا کر رہے ہیں۔ ان سگنلز میں کراچی کے حالات ہیں لاء اینڈ آرڈر کا مسئلہ ہے، نیو کلیئر پالیسی میں کمزور موقف، کشمیر کے بارے میں ہمارا عدم اتفاق ہے بھارت سے تجارتی تعلقات کا سوال اٹھاتا ہے اور ان کیلئے مختلف دلیلیں دی جارہی ہیں۔ ان تمام عوامل سے کشمیر میں جاری تحریک آزادی کو
نقصان پہنچ رہا ہے۔
فرائیڈے اسپیشل : تو پھر اس سلسلے میں کیا حکمت عملی اختیار کی
جائے؟
پروفیسر خورشید به اول تو یہ بات ہے کہ جب تک موجودہ حکومت تبدیل نہیں ہوگی، حکمت عملی میں بھی کوئی تبدیلی نہیں آئیگی۔ حکمت عملی تبدیل کرنے کیلئے حکومت کو تبدیل کرنا نہایت ضروری ہے۔ اس حکومت سے پاکستان کے اسٹریٹجک مفادات کو خطرہ لاحق ہے۔ اس خطرہ کو دور کرنے کی ضرورت ہے۔
فرائیڈے اسپیشل : کشمیر پر سودے بازی کی اطلاعات مل رہی


ہیں، فرض کیجئے کہ ایسا ہوا تو جماعت اسلامی کی حکمت عملی کیا ہوگی؟ پروفیسر خورشید به جماعت اسلامی نے کسی سے پوچھ کر اپنی کشمیر پالیسی نہیں بنائی۔ جماعت اسلامی وہی کریگی جو وہ اس ملک کشمیر اور امت مسلمہ کے مفاد میں بہتر سمجھے گی۔ ہم اپنے محدود وسائل
کے ساتھ اپنے موقف کا اظہار کریں گے۔
فرائیڈے ا پیش : کہتے ہیں کہ کشمیر Insurgency ہے تو کراچی
میں Counter Insurgancy ہے؟
پروفیسر خورشید به دشمن تو ہماری کمزوریوں سے فائدہ اٹھائے گا۔ ہماری اکثر پالیسیاں مضبوط نہیں ہیں۔ اس کی بہترین مثال افغانستان کے معاملے میں ہماری پالیسی ہے۔ افغانستان کے بارے میں ہم نے


ایک مضبوط پالیسی بنائی اور پھر تمام تر حالات کے باوجود اس پالیسی پر روسی فوجوں کے انخلاء تک کار بند رہے۔ اس طرح کی پالیسی کشمیر کے بارے میں بھی اپنانے کی ضرورت ہے۔ ہماری کشمیر پالیسی کو کسی کا Hostage نہیں ہونا چاہئے۔ اور ہر طرح کے حالات کا سامنا کرتے ہوئے اس پالیسی پر کار بند رہنا چاہئے۔ اس لئے کہ را اور ہندوستان سے پاکستان کے وجود کو خطرہ لاحق ہے اور وہ کراچی میں بھی مداخلت کر رہے ہیں لیکن یہ صحیح نہیں ہے کہ صرف بھارت یا را ہی کراچی میں ملوث ہے۔ حقیقت یہ ہے کہ یہ صرف ایک عصر ہے۔ کراچی کی موجودہ صورت حال میں اس کے حقیقی مسائل کا بھی عمل دخل ہے۔ یہ مسائل دشمن کے نہیں ہمارے اپنے پیدا کردہ


ہیں کراچی ہی نہیں ملک کے دیگر حصوں میں بھی امن نہیں ہے۔ فرقہ وارانہ اختلافات اور اس کے نتیجے میں فسادات ہو رہے ہیں۔ اور ایک خاص عصران دونوں فرقوں کا باہم لڑا رہا ہے۔ ورنہ می یکجہتی کونسل کے قیام کے ذریعے امن قائم ہو گیا تھا۔


فرائیڈے اسپیشل : آپ نے کہا ہے کہ کراچی کی صورت حال دیگر عوامل کا بھی نتیجہ ہے۔ یہ دیگر عوامل کیا ہیں؟
پروفیسر خورشید : کراچی کے مسائل کے متعدد اسباب ہیں اور میں تو یہاں تک کہتا ہوں کہ کراچی کے وسائل سارے ملک نے استعمال کئے ہیں لیکن ان وسائل سے اس شہر کو محروم رکھا گیا ہے۔ 1971ء کے بعد سے کراچی کو ترقیاتی علاقہ نہیں سمجھا گیا۔ اس شہر کی بہتری کیلئے کوئی پالیسی نہیں بنائی گئی۔1971 میں اس شہر کی آبادی 50 سے 60 لاکھ کے درمیان تھی آج اس میں تقریباً تین گنا اضافہ ہو چکا ہے لیکن کراچی کی وہی صورت ہے۔ کراچی میں چالیس فیصد آبادیاں کچی ہیں لیکن ان کی بہتری کیلئے اقدامات نہیں کئے گئے۔


ایم کیو ایم بھی پہلے بے نظیر اور پھر نواز شریف کے ساتھ حکومت میں شامل رہی مگر کراچی کے مسائل پر توجہ نہیں دی گئی اس شہر کی بلدیہ کو توڑا گیا اور اب اسے تقسیم بھی کر دیا گیا ہے۔ کراچی ہمیشہ سے مسائل کا شکار رہا ہے اور یہ مسائل وقت گذرنے کے ساتھ ساتھ


پیچیدہ ہوتے چلے گئے ہیں۔ کراچی میں 30 سے 40 لاکھ افراد کچی آبادیوں میں رہتے ہیں جنہیں زندگی کی بنیادی سہولتیں حاصل نہیں۔ تو ان سب مسائل پر قابو پانا ہو گا۔ دیگر عوامل سے میری یہی
مراد ہے۔
فرائیڈے اسپیشل : آپ نے کراچی میں ہونے والی اپنی پریس کانفرنس میں سی ٹی ٹی ٹی پر بھی اظہار خیال کیا۔ اس سلسلہ میں پاکستان کی پالیسی نہایت ہی عجیب و غریب ہے، پاکستان نے ایک طرف سی ٹی ٹی ٹی کی اصولی حمایت کی ہے دوسری طرف کہا ہے کہ وہ سی ٹی بی ٹی پر دستخط نہیں کرے گا اور تیسری جانب اس نے یہ بھی کہا ہے کہ اگر بھارت سی ٹی ٹی ٹی پر دستخط کردے گا تو پاکستان بھی ایسا ہی
کرے گا۔
پروفیسر خورشید : اس کی ایک چوتھی Dimension بھی ہے۔ جنرل اسمبلی میں سی ٹی بی ٹی کے حق میں ووٹ دے کر پاکستان کے مفادات سے غداری کی گئی ہے۔ یہ ایک گھناؤنا فعل ہے۔ اس کی وجہ سے پاکستان کے ایٹمی پروگرام کو خطرات لاحق ہوگئے ہیں۔ کیونکہ دراصل سی ٹی بی ٹی ہی غلط ہے۔ اصل مسئلہ محض


Explexion نہیں ہے بلکہ ایٹمی ہتھیاروں کا خاتمہ یا عدم پھیلاؤ ہے۔ ایک اور حقیقت یہ ہے کہ پچھلے 50 سال اس بات کے شاہد ہیں کہ Nuclear Detenance امن کے ضامن ہیں۔ اس وقت صورت حال یہ ہے کہ سی ٹی بی ٹی کے تحت Explosions پر پابندی لگائی جارہی ہے۔ جب کہ امریکہ کے پاس 22 ہزار روس کے پاس 8 سے 12 ہزار برطانیہ اور فرانس کے پاس 8 سو اسرائیل کے پاس 2 سو اور ہندوستان کے پاس 60 سے 70 ایٹمی ہتھیار ہیں۔ سی ٹی بی ٹی ہر اعتبار سے ایک بد ترین سمجھوتہ ہے کیونکہ اس کے ذریعہ پانچ بڑی ایٹمی طاقتوں نے دنیا کو یر غمال بنالیا ہے۔ این پی ٹی بنیادی طور پر ایٹمی ہتھیاروں کے عدم پھیلاؤ کا سمجھوتہ تھا لیکن اس کی ایک بنیادی شق یہ تھی کہ ایٹمی توانائی کے پر امن استعمال کی حوصلہ افزائی کی جائے گی لیکن سی ٹی بی ٹی کے ذریعہ ترقی پذیر ملکوں کو ہر طرح کی ایٹمی صلاحیت سے محروم کرنے کی سازش کی گئی ہے اور اس بات کو مد نظر نہیں رکھا گیا کہ کسی بھی ٹیکنالوجی کا غلط اور صحیح


دونوں طرح سے استعمال کیا جاسکتا ہے۔ کیمیکل، بائیلوجیکل میٹالرجیکل کسی بھی ٹیکنالوجی کو لیں اس کے دونوں استعمال موجود
ہیں۔
فرائیڈے اسپیشل بہ فوج پاکستان کی نیو کلیئر پالیسی کی نگراں ہے؟
پروفیسر خورشید به یہ صحیح نہیں ہے۔ ایٹمی معالمات میں فوج کے کردار کا آغاز 1970ء میں ہوا۔ اس سے پہلے روس اور کینیڈا نے 1960ء میں پاکستان کو ایٹمی شعبے میں مدد کی پیش کش کی عمر پاکستان کی حکومتوں نے اس جانب کوئی توجہ نہیں دی۔ 1970ء میں پاکستان کی نیو کلیئر پالیسی Defreeze ہوئی۔ اور فوج کے ہاتھ میں یہ پالیسی پوری طرح ضیاء الحق کے زمانے میں آئی۔ اس کے بعد صدر وزیر اعظم اور چیف آف آرمی اسٹاف نے مشترکہ طور پر یہ کردار
انجام دیا۔
فرائیڈے ا پیش بہ تو آپ سمجھتے ہیں کہ سی ٹی بی ٹی کے معاملے پر
ان تینوں میں کوئی اتفاق ہے؟
پروفیسر خورشید به میرا خیال ہے کہ اتفاق نہیں ہے اور میری خواہش بھی یہی ہے کہ ان تینوں میں اس معاملے پر کوئی اتفاق نہ ہو۔ ابھی چیف آف آرمی اسٹاف کا بھی بیان آیا تھا کہ پاکستان سی ٹی بی ٹی کے معاملے پر ملکی مفادات کے تحت ہی فیصلہ کرے گا۔ فرائیڈے اسپیشل به افغانستان میں گلبدین حکمت یار کے وزیر اعظم بننے کے بعد وہاں صورت حال بڑی حد تک مستحکم ہو گئی تھی لیکن طالبان نے کئی علاقوں میں اچانک پیش قدمی کی ہے اور صورت حال دیکھتے ہی دیکھتے دھماکہ خیز ہوگئی ہے۔
پروفیسر خورشید : افغانستان کی صورت حال میرے لئے نہایت تشویشناک اور افسوسناک ہے۔ طالبان جو رول ادا کر رہے ہیں اس سے افغانستان کا مستقبل مخدوش ہو جائے گا طالبان افغانستان پر کمل قبضہ نہیں کرسکتے لیکن اگر یہ سلسلہ جاری رہا تو افغانستان کی موجودہ جغرافیا کی وحدت کا بر قرار رہنا مشکل ہو جائے گا۔ اس لئے سب کے مفاد میں یہ ہے کہ سب مل ج قیام امن کی راہ نکالیں۔ ہم سمجھتے ہیں کہ گلبدین حکمت یار صدر ربانی اور جنرل دوستم مل جل کر کام کریں تو افغانستان کو گرداب سے نکالا جاسکتا ہے ۔ فرائیڈے اسپیشل به جماعت اسلامی حکومت کے خلاف میدان میں نکل آئی ہے اور وہ حکومت کی برطرفی کا مطالبہ کر رہی ہے آپ کیا سمجھتے ہیں اس کا کیا نتیجہ نکلے گا؟
پروفیسر خورشید : ہم عوام کو متحرک کر کے تبدیلی لانے پر یقین رکھتے ہیں۔ ہمارا خیال تھا کہ پیپلزپارٹی اپنے ماضی کی غلطیوں سے سبق سیکھے گی لیکن ایسا نہیں ہوا اور موجودہ حکومت حقیقی معنوں میں ملک کیلئے سیکورٹی رسک بن گئی ہے۔ پہلے ہم سمجھتے تھے کہ حکومت کو وقت دیا جائے لیکن اب ہمارا خیال ہے کہ حکومت کا اقتدار میں رہنا ملک و قوم کیلئے انتہائی نقصان دہ ثابت ہو گا۔ جیسا کہ میں نے کہا ہم عوام کو متحرک کر کے تبدیلی لانے پر یقین رکھتے ہیں۔
یہ کام جلد بھی ہو سکتا ہے اور اس میں وقت بھی لگ سکتا ہے۔ فرائیڈے اسپیشل : حزب اختلاف حکومت کے خلاف تحریک


چلانے کا تاثر دے رہی ہے لیکن دوسری طرف حکومت اور نواز لیگ کے درمیان پس پردہ مذاکرات کی خبریں بھی آرہی ہیں۔ آپ اس صورت حال کو کس طرح دیکھتے ہیں۔ پروفیسر خورشید به اگر حکومت اور نواز لیگ کے درمیان اس مرحلے پر مفاہمت ہوگئی تو یہ ملکی مفادات کو سرینڈر کرنے کے مترادف ہو گا بے نظیر بھٹو نے اپنے سارے پتے دکھا دیئے ہیں اور اب ان سے مفاہمت کا کوئی جواز نہیں۔ لیکن اب بھی اگر کوئی ان پر اعتماد کرتا ہے تو اسے اس کے نتائج بھگتنا ہوں گے۔ فرائیڈے اسپیش: بعض حلقوں کا تاثر ہے کہ کچھ قوتیں ملک میں دو جماعتی نظام رائج کرنے میں گہری دلچسپی رکھتی ہیں۔ پروفیسر خورشید به دو جماعتی نظام کا فلسفہ فرسودہ ہو چکا ہے، دنیا کے بہت سے ملکوں میں تیسری قوت کی ضرورت محسوس کی جارہی ہے اور کئی ملکوں میں یہ قوت ابھر آئی ہے۔ ترکی میں رفاہ بڑی قوت بن کر ابھری ہے۔ بھارت میں بھی تیسری قوت ابھری ہے۔ بنگلہ دیش میں جاتیو پارٹی ایک تیسری قوت بن کر سامنے آئی ہے۔ یہاں تک کہ امریکہ میں جہاں دو جماعتوں کا عرصے سے غلبہ ہے وہاں بھی تیسری قوت کی موجودگی کی ضرورت کا احساس ابھرتا چلا جارہا ہے۔ مطلب یہ ہے کہ جماعتی نظام کا Myth اب کہیں باقی نہیں رہا۔ پاکستان میں بھی تیسری قوت کی ضرورت محسوس کی جارہی ہے اور جو لوگ رو جماعتی نظام کی بات کرتے ہیں تو ان کا تجزیہ بہت سطحی ہے۔ پیپلزپارٹی اور نواز لیگ میں اب کوئی فرق نہیں دونوں کا پروگرام اور منشور تقریبا ایک ہے۔ پیپلزپارٹی کسی زمانے میں سوشلزم کی علمبردار تھی مگر اس نے اس فلسفے کو رد کر دیا ہے۔ ملک کو اب ایک ایسی سیاسی جماعت کی ضرورت ہے جو اہل ہو ڑیانت دار ہو، مسائل کا ادراک رکھتی ہو اور کسی دباؤ کے بغیر پالیسیاں مرتب کر سکتی ہو۔ فرائیڈے اسپیشل بہ آپ نے کہا کہ بنگلہ دیش میں جاتیو پارٹی تیری قوت بن کر ابھری ہے۔ عام خیال یہ تھا کہ ان انتخابات میں جماعت اسلامی تیسری قوت بن کر ابھرے گی مگر ایسا نہیں ہوا اس کی کیا وجہ ہے؟
پروفیسر خورشید : جی ہاں وہاں ایسا نہیں ہوا لیکن جماعت اسلامی اب بھی بنگلہ دیش کی ایک مقبول اور مضبوط جماعت ہے۔ ان سے کچھ غلطیاں ہوئی ہیں لیکن مجھے یقین ہے کہ وہ اپنی غلطیوں سے سیکھیں گے اور آگے بڑھیں گے۔

